Баева Айгөл Ринат кызы.

    Баева Айгөл Ринат кызы 1975 нче елның 26 нчы февралендә туа. Тойгелде урта мәктәбендә 1982-1991 нче елларда укый.
    Мәктәптә башлангыч классларда ук белемгә омтыла. Беренче укытучысы Гөлфирә апаны Айгөл зур хөрмәт белән искә ала.

   Югары классларга күчкәч Айгөл физика, химия, математика, биология фәннәрен бик яхшы үзләштерә.

   Мәктәптә укыганда ук бу фәннәрнең аңа үзе яраткан һөнәрен үзләштерү өчен кирәклеген аңлый. Бу фәннәрдән район олимпиадаларына катнашып яхшы нәтиҗәләргә ирешә. Физика укытучысы Факил абыйсын, химия укытучысы Гильменур апсын зур ихтирам белән искә ала.

    Айгөл Ринат кызы Казан медецина университетын тәмамлый һәм гинеколог специальностен сайлап, хезмәт юлын башлый.
     Гаиләсендә ике кыз үстерә. Тормыш иптәше дә врач һөнәренә ия. Балалар врачы булып эшли.

      Айгөл хәзерге көндә Мөслим районы хастаханәсендә акушер-гинеколог булып эшли.

     Айгөл үзенең тормыш юлының баскычларыннан түбәндәгеләрне искә төшерде: “ “Соңгы кыңгырау” бәйрәменнән соң башлана икән инде зур тормыш юлына чыгулар.

    Беренче институтка керә алмавым үзем өчен файдага булды. 
    Бер ел больницада эшләп чыныгу алдым. Укырга кереп студент еллары башлангач, гомеремнең тагын бер үзенчәлекле кисәге, иң кызыклы, иң истә калырдай кисәге башланды. Дәрестән-дәрескә, Казан каласының бер почмагыннан икенчесенә ашыга-ашыга йөгерүләр, яңадан-яңа дуслар, дәрестән тыш кызыклы очрашулар-барысы да гомернең иң гүзәл чагында узды.
   Шушы чорда мин Аллаһ Тәгаләнең барлыгын-берлеген белергә өйрәндем, тормыш иптәшем белән очрашып тагын бер өр-яңа тормыш юлына аяк бастым.

